
QORTI TAL-APPELL

IMHALLFIN

S.T.0. PRIM IMRALLEF MARK CHETCUTI
ONOR. IMRALLEF CHRISTIAN FALZON SCERRI
ONOR. IMRALLEF JOSETTE DEMICOLI

Seduta ta’ nhar |-Erbgha, 12 ta’ Lulju, 2023.

Numru 13

Rikors numru 391/16/1 RGM

HSBC Bank Malta p.l.c. (C-3177)
V.
Dr. Yana Micallef Stafrace u I-Prokuratur Legali Veronica
Rossignaud nominati b’digriet tal-14 ta’ Lulju 2016 bhala kuraturi
deputati sabiex jirrapprezentaw lill-assenti Emanuel Cassar; u

b’digriet tal-15 ta’ Gunju 2017 gie nominat Dr. Christopher Chircop
sabiex jissostitwixxi lil Dr. Yana Micallef Stafrace

II-Qorti:
1. Din hija sentenza dwar appell imressaqg mill-kuraturi tal-konvenut

Emanuel Cassar kontra decizjoni moghtija mill-Prim’Awla tal-Qorti Civili

nhar it-28 ta’ Marzu, 2019, fejn il-konvenut gie kkundannat sabiex ihallas

lill-bank attur is-somma ta’ €391,604.52, bl-imghax bit-8% fuq is-somma

kapitali ta’ €317,212.04 mid-data tad-9 ta’ Frar, 2015 sal-hlas effettiv.

Dahla

2. B’rikors mahluf imressaq fis-16 ta’ Mejju, 2016, il-bank attur fisser
li huwa sellef is-somma ta’ €350,000 lill-konvenut Emanuel Cassar
b’kuntratt tas-17 ta’ Lulju, 2008. ll-bank attur jghid li I-konvenut ma zammx
mal-programm tal-hlasijiet biex jagta’ dan is-self u jippreciza illi I-konvenut
ghandu jhallas is-somma ta’ €391,604.52 maqgsuma hekk: (i)
€317,212.04 bhala bilan¢ mill-ammont misluf lilu; u (ii) €74,392.48 bhala
mghax li lahaq ingema’ sad-9 ta’ Frar, 2015. Barra minn dan I-ammont,
il-bank attur qal ukoll li jrid jigbor minghand il-konvenut I-imghax legali

mid-9 ta’ Frar, 2015 sad-data meta d-dejn jithallas kollu.

3. Minkejja li I-konvenut Cassar gie mitlub biex ihallas dan id-dejn
tieghu, anke permezz ta’ ittri uffi¢jali tad-9 ta’ Marzu, 2012 u tad-9 ta’ Frar,
2015, dan baga’ ma hallasx. F’din I-ahhar ittra uffic¢jali, il-bank attur gibed
[-attenzjoni tal-konvenut li huwa kien waqa’ lura fil-hlas tal-pagamenti
skont il-kuntratt u widdbu li jekk ma jhallasx dawn |-arretrati sa hmistax-il
jum min-notifika tal-ittra ufficjali, il-bilan¢ tas-self kien ha jkollu jigi mhallas

kollu fdaqgqga.

4, Fid-dawl ta’ dan kollu, il-bank attur fetah din il-kawza u talab lil din
il-Qorti sabiex:
«1. Tiddikjara illi I-konvenut huwa debitur fil-konfront tal-Bank attur

fis-somma ta’ tliet mija, wiehed u disghin elf, sitt mija u erba’ Ewro u
tnejn u hamsin ¢entezmu (EUR 391,604.52);

2. Tikkundanna, ghar-ragunijiet hawn fuq premessi, lill-konvenut
ihallas lill-Bank attur is-somma komplessiva ta’ tliet mija, wiehed u
disghin elf, sitt mija u erba’ Ewro u tnejn u hamsin ¢entezmu (EUR
391,604.52), salvi mghaxijiet ulterjuri bit-tmienja fil-mija fuq is-
somma kapitali ta’ EUR 317,212.04 mid-9 ta’ Frar 2015 sal-
pagament effettiv.

Bl-ispejjez inkluzi dawk tal-ittri ufficjali datati 9 ta’ Marzu 2012 u d-9
ta’ Frar, 2015, kif ukoll tal-mandat ta’ sekwestru prezentat
kontestwalment kontra I-konvenut li huwa ingunt ghas-subizzjoni.»

5. B’digriet tal-14 ta’ Lulju, 2016, I-Ewwel Qorti hatret lill-Avukata
Yana Micallef Stafrace u lill-Prokuratri¢i Legali Veronica Rossignaud
bhala kuraturi deputati sabiex huma jidhru ghall-konvenut Emanuel

Cassar minhabba li dan kien nieqes minn Malta.

6. ll-kuraturi deputati tal-konvenut dahhlu risposta fl-24 ta’ Ottubru,

2016 u wiegbu hekk:

«llli I-esponenti mhumiex edotti mill-fatti u ghalhekk jirrizervaw id-
dritt li jipprezentaw risposta motivata f'kaz u jekk jigu edotti mill-
fatti.»

7. B'digriet tas-26 ta’ April, 2017, |-Ewwel Qorti ordnat il-bdil tal-
Avukata Yana Micallef Strafrace minn kuratur tal-konvenut, minhabba li
hi ma setghetx tkompli tagixxi fdan I-irwol peress li giet imlahhqga
Magistrata. B’nota tal-15 ta’ Gunju, 2017, ir-Registratur Qrati Civili u

Tribunali gharraf lill-Ewwel Qorti, illi I-Avukat Christopher Chircop kien I-

avukat li jmiss fil-lista tal-kuraturi.

8. L-Avukat Christopher Chircop bhala kuratur gdid tal-konvenut gie
notifikat bl-atti tar-rikors mahluf fl-10 ta’ Novembru, 2017 u ghazel li ma

jressaq I-ebda risposta.

9. B’sentenza tat-28 ta’ Marzu, 2019, I-Ewwel Qorti qatghet il-kawza

hekk:

«1. Tilga' I-ewwel talba, tiddikjara illi I-konvenut Emanuel Cassar
huwa debitur fil-konfront tal-Bank attur fis-somma ta' tliet mija
wiehed u disghin elf, sitt mija u erba' Ewro u tnejn u hamsin
centezmu (€391,604.52).

2. Tilga' t-tieni talba, tikkundanna lill-konvenut Emanuel Cassar
ihallas lill-Bank attur is-somma ta' tliet mija wiehed u disghin elf, sitt
mija u erba’ Ewro u tnejn u hamsin ¢entezmu (€391,604.52), oltre I-
imghaxijiet ulterjuri bit-tmienja fil-mija fug is-somma kapitali ta'
€317,212.04 mid-9 ta' Frar 2015 sal-pagament effettiv.

Bl-ispejjez, inkluzi dawk tal-ittra ufficjali tad-9 ta' Frar 2015 u tal-
mandat ta' sekwestru kawtelatorju pprezentat kontestwalment mal-
kawza, kontra I-konvenut Emanuel Cassar; b'dan illi I-ispejjez tal-
kuraturi deputati ghall-assenti ghandhom jithallsu provvizorjament
mill-Bank attur.»

10. Ir-radunijiet li wasslu lill-Ewwel Qorti biex iddecidiet hekk huma

dawn:

«ll-kawza odjerna tirrigwarda talba tal-Bank attur ghall-
kanonizzazzjoni ta' kreditu rapprezentanti bilan¢ minn somma
akbar, facilita ta' self moghtija mill-Bank attur lill-konvenut Emanuel
Cassar in forza ta' kuntratt ta' self in atti Nutar Dottor Josette Spiteri
Cauchitas-17 ta' Lulju 2008. Dr Ralph Agius Fernandez prodott mill-
Bank attur xehed illi I-konvenut kien gata’ kull kuntatt minn mal-bank

ghal numru ta' snin. Jirrizulta illi 1-bank kien intavola ittra ufficjali
kontra |-konvenut fid-9 ta' Frar 2015 /i giet notifikata fl-14 ta' Frar
2015 izda pagamenti ma sarux.

Fl-udjenza tat-12 ta' April 2018 xehdet Doreen Cunningham illi
spjegat b'dettall [-ammont kollu reklamat mill-Bank attur. Hija
pprezentat prospett dettaljat li juri I-ammont bilancjali dovut lill-bank
mill-konvenut (Fol. 97). Skont dan il-prospett |-ahhar pagament
akkont li effettwa I-konvenut sar fis-sena 2010.

Wara li ezaminat il-provi kollha mressga mill-Bank attur il-Qorti ged

tikkonkludi illi I-pretensjonijiet tal-Bank attur gew sodisfacentement
ippruvati.»
11. ll-kuraturi deputati tal-konvenut appellaw biex tithassar din is-

sentenza b’rikors imressaq fis-16 ta’ April, 2019 u talbu sabiex it-talbiet

tal-bank attur jigu mi¢huda, bi spejjez doppji kontrihom.

12. Fl-ewwel aggravju taghhom il-kuraturi galu li l-ittra ufficjali mibghuta
mill-bank attur fid-29 ta’ Mejju, 2015 hija nulla ghaliex din qatt ma giet
notifikata lil Emanuel Cassar minhabba li I-kuraturi jghidu li dak iz-zmien
il-konvenut kien joqghod fl-Awstralja u mhux fMalta. Fit-tieni aggravju
taghhom, il-kuraturi jghidu li ladarba din I-ittra ufficjali ma tiswiex, allura I-

imghax ma kellux jitlag.

13. ll-bank attur wiegeb fis-16 ta’ April, 2019 u ta r-ragunijiet tieghu

ghala dan l-appell ghandu jigi mi¢hud.

14. Inzamm smigh fit-8 ta’ Gunju, 2023 u minn hemmhekk il-kawza

thalliet biex tinghata s-sentenza llum.

Konsiderazzjonijiet:

15. lz-zew@ aggravji mressqa mill-kuraturi tal-konvenuti ghandhom

x’jagsmu mas-siwi tan-notifika tal-ittra ufficjali tad-29 ta’ Mejju, 2015.

16. llli I-kuraturi deputati jallegaw fl-ewwel aggravju taghhom li I-bank

appellat kien jaf li I-konvenut Emanuel Cassar ma kienx jghix fMalta,
dakinhar li ntbaghtet din I-ittra uffi¢jali. Minhabba fhekk, isostnu li I-ittra

ufficjali tad-29 ta’ Mejju, 2015 ma tiswiex. Fit-tieni_aqggraviju, il-kuraturi

deputati mbaghad jghidu li ladarba din I-ittra uffi¢jali ma gietx notifikata,
allura |-bank appellat ma jistax jitlob I-imghax. Jaghlqu l-aggravju billi
jghidu li I-bank appellat ma jistax jitlob imghax fug imghax u li fkull kaz I-

istess bank ma ressagx prova ta’ dak li huwa dovut.

17. Fuq ix-xagliba |-ohra, il-bank appellat iwiegeb lura billi jsostni: (i) li
huwa ressaq bizzejjed provi biex juri I-kreditu tieghu; (ii) li I-kuraturi
deputati ma ressqu I-ebda prova kuntrarja; (iii) li I-aggravji mressga mill-
kuraturi deputati huma kwistjonijiet li ma gewx imgajma quddiem |-Ewwel
Qorti; (iv) li l-ittra ufficjali tad-29 ta’ Mejju, 2015 giet notifikata lill-konvenuti
permezz ta’ kuraturi deputati; (v) li n-nuqqgas fl-ittra ufficjali, f'kull kaz, ma
twassalx ghan-nullita tal-kawza; u (v) li I-imghax fuq is-self huwa dejn

kummercjali, u ghalhekk dan jittag minn meta d-dejn ikun dovut u mhux

minn meta tkun intbaghtet I-ittra uffi¢jali.

18. Din il-Qorti sejra tibda billi tgis il-pregudizzjali mressqa fir-risposta
tal-bank appellat, dwar il-fatt li I-aggravji tal-kuraturi deputati huma dwar

punti li ma gewx imgajma quddiem I-Ewwel Qorti.

19. Mhemmx dubju li xoghol il-Qorti tat-tieni grad huwa dak li tirrevedi
dak li jkun gie deciz fis-sentenza li tkun inghatat mill-Qorti tal-ewwel grad.
Ifisser ghalhekk li bhala principju generali, parti ma tistax tqajjem bhala
aggravju fappell xi kwistjoni li ma tkunx tqajmet quddiem il-Qorti li minnha
jsir I-appell (ara fost hafna ohrajn Seyba Aluminium Limited v. Grazio
Debono et deciza mill-Qorti tal-Appell fid-9 ta’ Frar, 2023, Giovanna
Pace v. Kummissarju tal-Pulizija et deciza mill-Qorti tal-Appell fit-30 ta’
Novembru, 2022 u Anthony Zarb et v. Emanuele Carabott et deciza

mill-Qorti tal-Appell fis-27 ta’ Ottubru, 2021).

20. Kif inghad mill-Qorti tal-Appell fis-sentenza Carmel Tabone et v.
David Tabone deciza fil-31 ta’ Jannar, 2003, din il-Qorti ma tistax
tistharreg u tindirizza elementi godda li ma jirrizultawx fil-Qorti tal-ewwel
grad ghaliex: (i) tali stharrig jitlob is-smigh ta’ provi godda li ma jkunux
jirrizultaw fl-atti tal-kawza; u (ii) li kull decizjoni dwar materja gdida li ma
kinitx il-mertu tas-sentenza appellata ttellef il-jedd tal-partijiet milli

jkollhom ezami doppju fuqg dik il-materja.

21. |lli dan il-prin¢ipju li ma jistghux jitgajmu punti godda fl-appell, ma
jghoddx fil-kaz ta’ dawk is-sitwazzjonijiet u / jew eccezzjonijiet fejn il-ligi
thalli li dawn jistghu jitgajmu fkull waqt tal-kawza, inkluz fl-istadju tal-

appell.

22. Sewwasew fil-kaz taghna, iz-zewg aggravji mressqa mill-kuraturi
deputati jolgtu s-siwi tal-ittra uffi¢jali tad-29 ta’ Mejju, 2015. Issa jekk
wiehed jifli I-atti tal-kawza, wiehed isib li [-unika risposta li giet imressqa
mill-kuraturi deputati kienet dik tal-24 ta’ Ottubru, 2016, fejn b’rihet I-
Artikolu 158 (7) tal-Kodi¢i ta’ Organizzazzjoni u Proé¢edura Civili

ddikjaraw li I-fatti tal-kawza mhumiex maghrufa lilhom.

23. Rilevanti hafna li ghalkemm fdin ir-risposta, il-kuraturi rrizervaw il-
jedd li jipprezentaw risposta motivata, jekk kemme-il darba huma jircievu
taghrif li bih huma jkunu jistghu jikkontestaw it-talbiet tal-bank attur, dawn

baqghu ma ressqu I-ebda risposta ulterjuri.

24. Barra minn hekk, mit-traskrizzjoni tas-sottomissjonijiet tal-gheluq li
saru bil-fomm quddiem I-Ewwel Qorti fis-seduta tal-15 ta’ Jannar, 2019,
jirrizulta li I-Avukat Christopher Chircop bhala kuratur tal-konvenut ma
semma xejn dwar in-nugqas ta’ siwi tal-ittra ufficjali tad-29 ta’ Mejju, 2015.

Kulma nghad fit-trattazzjoni min-naha tieghu huwa biss li waqt il-kawza,

huwa pprezenta nota b’dokument biex juri li I-ittra li huwa kien baghat lill-
konvenut Emanuel Cassar b’rabta ma’ din il-kawza, kienet giet irritornata
lura. Mill-bqija huwa strah fuq l-atti tal-kawza (ara pagna 119 tal-atti tal-

kawza).

25. Ghalhekk billi I-kuraturi deputati ma ganglu l-ebda kwistjoni dwar il-
validita tal-ittra uffi¢jali tad-29 ta’ Mejju, 2015 quddiem I-Ewwel Qorti,
mhux sew li huma jgajmuha issa f'dan I-appell taghhom. Dan aktar u
aktar, meta wiehed iqis li fir-rikors mahluf langas biss tissemma I-ittra
uffi¢jali tad-29 ta’ Mejju, 2015, izda jissemmew biss I-ittri uffi¢jali tad-9 ta’
Marzu 2012 u tad-9 ta’ Frar, 2015, li kopji taghhom jinsabu fpagni 14 u

15 tal-atti tal-kawza.

26. F’kull kaz, il-kuraturi deputati ma fissrux fl-appell taghhom
X’rilevanza ghandha I-ittra uffi¢jali tad-29 ta’ Mejju, 2015 fil-kuntest tat-
talbiet tal-bank appellat. Fil-fatt anke fejn jidhol I-imghax, I-Ewwel Qorti
ddecidiet fis-sentenza taghha li I-imghax bit-8% fuq is-somma kapitali ta’
€317,212.04 ghandu jittag mid-data tal-ittra uffi¢jali tad-9 ta’ Frar, 2015 u

mhux mid-data tal-ittra ufficjali tad-29 ta’ Mejju, 2015.

27. Jigi b’hekk, li z-zewgd aggravji tal-kuraturi deputati dwar [-ittra
ufficjali tad-29 ta’ Mejju, 2015 ma jistghux iwasslu ghat-thassir tas-

sentenza appellata, kemm ghaliex is-siwi ta’ din I-ittra uffi¢jali gatt ma

tqajmet quddiem |-Ewwel Qorti, kif ukoll ghaliex ma ntweriex x’rilevanza
ghandha din I-ittra uffi¢jali fuq it-talbiet tal-bank appellat. Ghalhekk sa fejn
dawn iz-zewg aggravji jmissu mal-ittra uffi¢jali tad-29 ta’ Mejju, 2015,

dawn geghdin jigu mwarrba.

28. Sa fejn fit-tieni aggravju, il-kuraturi deputati jilmentaw dwar I-
ammont mitlub mill-bank appellat, din il-Qorti tosserva li I-kuraturi deputati
ma ressqu l|-ebda prova li tmeri r-rendikont li gie mressaq mill-bank

appellat u li xehdu dwaru r-rapprezentanti tieghu.

29. Wiehed ma jridx jinsa li rendikont bankarju, li juri xX’dahal u x’hareg
minn kont, huwa ktieb tal-kummer¢ kif imfisser fl-Artikolu 16 tal-Kodici
tal-Kummeré¢. Barra minn hekk, I-Artikolu 22(1) tal-istess Kodi€¢i jghid
li, «il-kotba tal-kummerc¢, obbligatorji jew le, jaghmlu prova skont il-Kodici
ta’ Organizzazzjoni u Procedura Civili». Ghalhekk, dawn ir-rendikonti
jaghmlu prova sakemm ma jintweriex il-kuntrarju (ara Bank of Valletta
p.l.c. v. Gozo Caterers Ltd et deciza mill-Qorti tal-Appell fid-9 ta’ Lulju,

2020).

30. Fil-kaz tal-lum, il-kuraturi deputati ma ressqu l-ebda Hhjiel ta’
argument serju fl-appell taghhom ghaliex din il-Qorti m’ghandhiex
toqghod fuq dan ir-rendikont. Ghalhekk dan il-parti tal-aggravju gieghed

jigi michud ukoll.

31. Jifdal biss li jigi meqjus il-parti tal-aggravju tal-kuraturi dwar jekk

jistax jingabar imghax fuq l-imghax.

32. Dan jista’ jsir skont I-Artikolu 1142 tal-Kodiéi Civili, li jghid i I-
imghaxijiet maghluqga jistghu jaghtu mghaxijiet ohra, sew bis-sahha tad-
dispozizzjonijiet tal-artikoli ta’ qabel dan, minn dakinnhar tat-talba
gudizzjarja ghaldagshekk jew bi ftehim li jsir wara li jaghlqu, basta i, fil-
kaz il-wiehed u l-iehor, I-imghaxijiet ikollhom jinghataw ghal zmien ta’
mhux angas minn sena. Biex tali mghax fuq I-imghax ikun dovut, kulma
jrid jintwera huwa li: (i) tkun saret talba b’att gudizzjarju, sakemm ma
jkunx jezisti ftehim minn gabel li jipprovdi dwar imghax bhal dan, u (ii) I-
imghax li dwaru jintalab I-imghax irid ikun ilu dovut minn tal-angas ghal
zmien sena (ara Cecil Pace et v. Emanuel A. Bonello C.P.A.A. noe

deciza mill-Qorti tal-Appell, 28 ta’ Marzu, 2014).

33. Ghalhekk anke dan I-ahhar parti tal-aggravju tal-kuraturi qieghed

jigi mwarrab.

34. Din il-Qorti taghlaq is-sentenza billi tagbel mal-bank appellat li dan
l-appell huwa wiehed fieragh u vessatorju; madankollu kif inghad mill-
Qorti tal-Appell fis-sentenza Awtorita Marittima ta’ Malta v. ll-Kaptan

Khaled Mohammed Elsayed Elbellasy nomine et deciza fl-20 ta’

Marzu, 2006, hija ma tarax li tista’ tapplika I-Artikolu 223(4) tal-Kodi€i
ta’ Organizzazzjoni u Procedura Civili ladarba I-appell tressaq minn

kuraturi mahtura mill-elenku.

Decizjoni

Ghaldagstant ghal dawn ir-radunijiet, iI-Qorti gieghda ti¢had l-appell
imressaq mill-kuraturi deputati tal-konvenut Emanuel Cassar u

tikkonferma s-sentenza appellata, bi spejjez kontra I-konvenut.

Dwar l-ispejjez tal-kuraturi deputati b’rabta ma’ dan I-appell, il-Qorti tqis li
ladarba r-rikors tal-appell kif imfassal mill-kuraturi deputati huwa wiehed
fieragh u vessatorju, allura huwa xieraq li huma ma jkollhomx dritt li jigbru

l-ispejjez taghhom dwar dan I-appell minghand il-bank appellat.

Mark Chetcuti Christian Falzon Scerri Josette Demicoli
Prim Imhallef Imhallef Imhallef

Deputat Registratur
rm

